
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
仁淑元嬪行狀 己亥



嬪姓洪氏知申事國榮之妹也鼻祖之慶仕麗朝為

國學直學後三世皆掌詞命入我朝冠冕蟬聯至諱

履祥官大司憲贈領議政號幕堂以文學行義見稱

遂為吾東茂族是為嬪八代祖也孫柱元尚 昭敬

大王大主封永安尉號無何堂諡文懿其子萬衡官

弘文校理清名著于士林外祖知菴處士李維右議

政䎘之孫觀察使晚堅之子文正公縡從父弟也以



道學聞嬪以 英考丙戌五月二十七日午時生于

西部西江坊新井里近水亭予嗣位之二年戊戌六

月膺揀選備禮發冊遣使持節就別宮封為元嬪越

三日乙卯行嘉禮于昌德宮之正殿乙亥五月初七

日庚寅逝于昌德宮之養心閣壽厪十四有司議諡

曰仁淑宮號孝徽園號仁明將以七月初三日乙酉

葬于東部溫水洞亥坐巳向之原嗚呼嬪之未生也

母夫人嘗夢于西湖之第人謂日中蟾蜍墜下奉而

授夫人夫人受而視之卽一顆大珠也納之口而吞

之後數年而有娠夢輒見瑞氣又夢駕臨西湖第內



樓上以紅錦緞自樓門卷而下之夫人立以兩手受

之臨娩異香滿室久而不散及誕美而且秀出於凡

兒又三日不啼人皆異之自孩提時未嘗有久啼懊

惱之事三歲長者有所與必跪受以兩手四歲隨往

外氏家諸從之子若在傍則未嘗脫着衣服諸兒輩

愛而隨之則或慮肌膚之露見不肯如溷母夫人恐

其生病亟携而還自勝裙時必緊束之不見其暫緩

或得果苽先問長者以何者為佳必供其佳者於長

者自取其劣者而啖之家有年紀相若之侄兒長者

為其男子偏視貴重之意而嬪極其相愛少無猜惡



之心雖微物必分食之彼又或奪之食亦未嘗相競

但笑之而已母夫人頻病嬪時尚沖年廢寢食焦憂

如成人茶飲之屬婢軰未及供焉則必躬檢而煖進

之長者未嘗有大呵責自能小心敬謹至親雖非自

幼同長者必親愛之母夫人或少出則衣服必為之

趁時整備而奉之此皆嬪十歲前事也嬪初膺揀選

動容折旋無不中度宮中人見者不知為誰家處子

而自下轎時爭先慕悅而趨附之隨而相語曰異哉

異哉誰家處子如是夙就乎填咽環擁辟之不散老

宮人以為自是時人情已可見云至再揀日 慈殿

